
Memoria historikoari buruzko belaunaldi arteko tailerrak.  
Tailerrak, Hernaniko Institutuko DBHko 4. mailako ikasleen eta udalerriko eguneko zentroko 
adinekoen parte-hartzearekin, herriaren historiari, emakumearen egoerari eta gazteen 
arazoei buruz hausnartzeko, esperientziak partekatuz eta elkarrengandik ikastea bultzatuz.

Koro Muro
Eusko Ikaskuntza Proiektu arduraduna 

“Horrelako esperientzietan, emaitza 
teorikoak lortzea baino, prozesua bera 
da axola duena, ekimena bera. Adineko 
pertsonek gazteekin kalitatezko denbora 
partekatzeko eskaintzen duen aukerak 
egiten du esperientzia hori eredugarri.”

Nola sortu zen memoria historikoko belaunaldien arteko tailerrak egiteko 
proiektuaren ideia?
Proiektu hau nire ibilbide profesionalean zehar une desberdinetan hasi ziren hiru bideen 
bateratzea da: alde batetik, 2014an, Euskomedia Fundazioko kide izanik, Andrés 
Espinozarekin batera Gerrako umeen bilobak izeneko gerrako umeei buruzko dokumental 
bat egin nuen, protagonistek garai hartatik gogoratzen zuten eta familiari nola transmititu 
zioten aztertzen zuena; eta konturatu ginen aitona-amonek, seme-alabei baino, bilobei 
transmititu zizkietela esperientzia horiek guztiak, eta, horrela, belaunaldiz belaunaldi jauzi 
bat egin zutela ezagutza transmititzeko prozesu horretan. Aurrerago, 2016an, erronka 
demografikoari buruzko proiektu batean parte hartu nuen, Gipuzkoako Foru Aldundiak 
lagundurik, Etorkizuna Eraikiz programaren esparruan, zahartzearen balio sozialari buruzkoa. 
Horrez gain, Eusko Ikaskuntzak Hernaniko Udalarekin elkarlanean 1995. urteaz geroztik 
egindako lana ere aipatu behar da, urteetan zehar hainbat ekimenetan gauzatu dena.

Hala, 2017an, zer jarduera mota garatu genezakeen pentsatuta, interesgarria iruditu 
zitzaigun memoria historikoaren gaia eta belaunaldien arteko transmisioa lantzea; horrela, 
Txuso Gomez (Hernaniko Udaleko artxibozaina) eta biok harremanetan jarri ginen 
Adinekoentzako Eguneko Zentroarekin eta Hernaniko Institutuarekin, eta ideia planteatu 
genien. Bi erakundeek onartu zuten parte hartzea, eta lanari ekin genion.

Zein izan ziren eman zenituzten lehen urratsak: nola jarri zineten harremanetan 
zuen laguntzaileekin, parte-hartzaileekin, nola lortu zenuten finantzaketa, 
baliabideak …?
Esan dudan bezala, lehenengo urratsa parte-hartzaileak biltzen lagun ziezazkiguten 
erakundeekin harremanetan jartzea izan zen; asmoa adinekoekin eta gazteekin lan egitea 
zenez, adinekoen eguneko zentrora eta Hernaniko Institutura jo genuen. Parte-hartzaileen 
hautaketa erakundeen esku utzi genuen, haiek baitira pertsonak hobekien ezagutzen 
dituztenak, proaktiboenak izan daitezkeenak, ekarpenak egiteko prest daudenak … Horrela, 
parte hartzera animatu ziren 17 adineko eta DBHko 4. mailako 15 neska-mutil.

Eguneko zentroak Sandiusterrin dituen instalazioetan egin genituen bi saio, eta Eusko 
Ikaskuntzak dinamizatu zituen Txusoren laguntzarekin. Lehen saioaren helburuak talde giroa 
sortzea, elkar ezagutzea eta enpatia lantzen hastea izan ziren. Txusoren eskutik gaiari 
buruzko sarrera batekin hasi ginen, eta Gerrako umeen bilobak dokumentalaren pasarte 
bat proiektatu genuen (hunkigarriena, nahita). Ondoren, enpatia lantzeko dinamika bat 
praktikan jarri zen, adineko pertsona bat gazte batekin parekatuz eta rolak trukatuz.

Bigarren saioan hiru taldetan antolatu ziren parte-hartzaileak, belaunaldien arteko oreka 
mantenduz, eta bakoitzari ikuspegi historiko batetik landu beharreko gai zehatz bat egokitu 
zitzaion: emakumea, gazteria eta udalerria (Hernani). Horrela, gazteek eta helduek, 
bakoitzak bere ikuspuntutik, gai horiei buruzko iritziak, sentsazioak, bizipenak … trukatu 
zituzten.

Azkenik, esperientzia ikus-entzunezko formatuan erregistratu zen.

Proiektuaren zein fasetan aurkitu zenituzten zailtasun handienak: plangintzan, 
esperientziaren hedapenean edo ebaluazioan? Eta zeintzuk izan ziren puntu 
kritiko horiek?

Egia esan, prozesu guztia konplikaziorik gabe garatu zen esku hartu zuten pertsona 
guztien borondateari esker. Agian, zerbait aipatzeagatik, zailtasunak egon ziren adineko 
pertsonek dinamika eta praktikan jarri genuen rol-jokoa uler zezaten; baina haiekin parte 
hartu zuten gazteek emandako laguntzari esker, azkenean arazorik gabe gauzatu ahal 
izan zuten.

Zeintzuk izan dira esperientziaren emaitzak eta eraginak? Zer ikasi duzue?

La experiencia fue muy satisfactoria para todas las partes que intervinieron: para nosotras 
Esperientzia oso ona izan zen esku hartu zuten alderdi guztientzat: guretzat, erakunde 
antolatzaile gisa, adinekoentzat, ikasleentzat eta irakasleentzat …

Saio horiek balio izan zuten belaunaldi desberdinen arteko elkarrizketa eta eztabaida sortzeko, 
eta pertsona bakoitzak, bere ikuspegitik, bestea uler zezan, belaunaldi desberdinetakoak 
izan arren.

Horrelako esperientzietan, emaitza teorikoak lortzea baino, prozesua bera da axola duena, 
ekimena bera. Adineko pertsonek gazteekin kalitatezko denbora partekatzeko eskaintzen 
duen aukerak egiten du esperientzia hori eredugarri.

Zer aholku emango zenieke belaunaldien arteko esperientzia bat abian jarri nahi 
duten pertsona edo erakundeei?
Uno de los factores de éxito de esta experiencia ha sido delegar la selección de 
las Esperientzia honen arrakasta-faktoreetako bat parte-hartzaileen hautaketa dagokien 
erakundeetan eskuordetzea izan da, haiek baitira pertsonak hobekien ezagutzen dituztenak 
eta horrelako esperientzia batean parte hartzeko gaitasuna dutenak; kanpoko norbaitek ez 
luke horrelako egokitasun-mailarekin egingo.

